ԱՄՓՈՓԱԹԵՐԹ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 

	1. ՀՀ ֆինանսների նախարարություն 
	19․06․2025թ․

	
	N 01/9-1/13730-2025

	1. Հայաստանի Հանրապետության և Ասիական զարգացման բանկի միջև 2024թ-ի դեկտեմբերի 17-ին ստորագրվել է ««Սեյսմիկ անվտանգության բարելավման ծրագիր» դրամաշնորհային համաձայնագիրը (ԱԶԲ ֆինանսավորումը և ՀՀ կառավարության համաֆինանսավորումը 3.0 ական մլն դոլար): Վերջինիս 1-ին առդիրում նկարագրված ծրագրի բաղադրիչ է հանդիսանում «i. դպրոցների շենքերի սպասարկման ուղեցույցի մշակում և դպրոցի վարչական անձնակազմի վերապատրաստում կայուն սպասարկման թեմայով» միջոցառումը: 
Անհրաժեշտ ենք համարում տեղեկացնել, որ «Հայաստանի Հանրապետության և Ասիական զարգացման բանկի միջև «Սեյսմիկ անվտանգության բարելավման ծրագիր» դրամաշնորհային համաձայնագիրը հաստատելու մասին» Հայաստանի Հանրապետության նախագահի հրամանագրի նախագծի մասին» ՀՀ կառավարության որոշման նախագիծը 12.06.2025թ-ին ՀՀ ֆինանսների նախարարության կողմից ներկայացվել է ՀՀ վարչապետի աշխատակազմ, հարցի զեկուցումը սահմանված կարգով ՀՀ կառավարության առաջիկա նիստի օրակարգում ներառելու նպատակով:
Ելնելով վերոգրյալից և հաշվի առնելով դրամաշնորհային համաձայնագրի վերաբերյալ Տարածքային զարգացման և շրջակա միջավայրի նախարարական կոմիտեի 11.02.2025թ-ի նիստի 1-ին կետի 2-րդ ենթակետով տրված հանձնարարականը, համաձայն որի՝ ՀՀ ՏԿԵՆ-ի, Կոմիտեի և Ասիական զարգացման բանկի հետ համատեղ կքննարկվի դպրոցների պահպանման/շահագործման ընդհանուր ձեռնարկի մշակման և որպես ձեռնարկի մշակման պատասխանատու մարմին կավելացվի Կոմիտեին, վերջինիս համար համապատասխան միջոցներ նախատեսելով դրամաշնորհային ծրագրում, առաջարկում ենք Նախագծից հանել «Հանրակրթական նշանակության օբյեկտների շենքների և շինությունների շահագործման և սպասարկման մեթոդական ուղեցույց/ձեռնարկ» նորմատիվատեխնիկական փաստաթղթի մշակման աշխատանքները և դրան իրականացմանն անդրադառնալ դրամաշնորհային ծրագրի շրջանակներում:

	Ընդունվել է մասնակի 
««Սեյսմիկ անվտանգության բարելավման ծրագիր» դրամաշնորհային համաձայնագրի շրջանակներում ԱԶԲ ֆինանսավորմամբ ուղեցույցը մշակելու վերաբերյալ կայացել են մի շարք աշխատանքային քննարկումներ:
Քննարկումների արդյունքներով Կոմիտեն եզրահանգել է, որ առավել նպատակահարմար և արդյունավետ է ուղեցույցի մշակումը Կոմիտեի պատվիրատվությամբ:
Խնդրի համատեքստում հաշվի է առնվել այն հանգամանքը, որ 2026 թվականին հանրակրթական նշանակության օբյեկտներում շահագործման և սպասարկման ծառայությունների ձեռք բերման համար անհրաժեշտ կլինեն համապատասխան իրավակարգավորումներ, որոնց համաձայն հնարավոր կլինի ծառայությունների մատուցումը արդեն իսկ 2026թ, իսկ 2025 թվականի առաջին կիսամյակը գրեթե ավարտվել է և տվյալ բյուջետային տարվա սուղ ժամանակահատվածում ձեռնարկի/ուղեցույցի ձեռք բերումը գնահատվում է որպես հրատապ:


	1. ՀՀ 2025թ-ի պետական բյուջեի «1103» ծրագրի «11002» միջոցառման գծով թվով 23 նորմատիվ փաստաթղթերի մշակման համար նախատեսվել է 268.0 մլն դրամ (ճշտված բյուջեն՝ 261.2 մլն դրամ՝ թվով 23 նորմատիվ փաստաթղթերի մշակման և տեղայնացման ու թվով 7 նորմատիվ փաստաթղթերի մշակման և տեղայնացման աշխատանքների կանխավճարների տրամադրման համար): ՀՀ կառավարության տարբեր որոշումներով (թվով 11 օբյեկտ) և սույն Նախագծով (թվով 3 օբյեկտ) միջոցառման ներքո առկա օբյեկտների՝ մրցութային գործընթացների արդյունքում առաջացած տնտեսումները կազմել են շուրջ 84.8 մլն դրամ (այդ օբյեկտների գծով նախատեսված 180.0 մլն դրամի շուրջ 47.1%-ը, իսկ միջոցառման գծով հաստատված 268.0 մլն դրամի շուրջ 31.6 %-ը: Ընդ որում, 14 օբյեկտներից 5-ի տնտեսումները կազմում են յուրաքանչյուր օբյեկտի գծով նախատեսված միջոցների շուրջ 63-74.4 %-ը:
Ելնելով վերոգրյալից, առաջարկում ենք Նախագծի տեղեկանք հիմնավորման մեջ բացահայտել 31.6 % տնտեսման կամ պլանավորման փուլում միջոցառման համար ներկայացված ֆինանսական գնահատականի հիմքերը, և այն, թե ինչ գործոններ/միջոցառումներ են նախատեսվում առաջիկա բյուջետային գործընթացների շրջանակներում միջոցառման գծով անհրաժեշտ միջոցների ճիշտ ու հասցեական պլանավորման ուղղությամբ:

	Ընդունվել է մասնակի
  Տեղեկանք- հիմնավորման մեջ կատարվել է լրացում
Միաժամանակ հարկ է նշել, որ ՀՀ ֆինանսների նախարարության նմանատիպ հարցադրմանն ի պատասխան ՀՀ քաղաքաշինության կոմիտեն 2025թ մարտ ամսին արդեն իսկ ներկայացրել է  համապատասխան պարզաբանում:



	1. Նախագծով առաջարկվում է ՀՀ 2025թ-ի պետական բյուջեի ՀՀ տարածքային կառավարման և ենթակառուցվածքների պատվիրատվությամբ իրականացվող (ԲԳԿ) «1212» ծրագրի «32001. ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառմանը հատկացնել 5.5 մլն դրամ՝ կամրջային կառուցվածքի բազմակի օգտագործման օրինակելի նախագծի մշակման համար (կատարող (ԲՍԿ) Կոմիտեն): Նախագծի տեղեկանք-հիմնավորման համաձայն՝ նշված բազմակի օգտագործման փաստաթղթերը նախատեսվում են մշակել արտակարգ իրավիճակների ժամանակ կիրառման համար և, հաշվի առնելով խնդրի հրատապությունն ու խիստ մասնագիտական ուղղվածությունը, աշխատանքները դիտարկվել են առաջնահերթ և նախատեսվել են վերը նշված «32001» միջոցառման շրջանակներում, նախագծի մշակման գործընթացը ոլորտում մասնագիտացված կազմակերպություն հանդիսացող «Կամուրջշին» ՓԲԸ-ին վերապահելու պայմանով:
Այս կապակցությամբ հարկ է նշել, որ Նախագծին կից բացակայում են աշխատանքների հրատապության և առաջնահերթության դասակարգման հիմքերը: Հետևաբար առաջարկում ենք խնդրի լուծմանն անդրադառնալ առաջիկա բյուջետային գործընթացների շրջանակներում՝ համապատասխան հայտի առկայության պայմաններում:
Միաժամանակ, օրինակելի նախագծի մշակման աշխատանքները ՀՀ կառավարության կողմից առաջնահերթ դիտարկվելու դեպքում, անհրաժեշտ 5.5 մլն դրամի ֆինանսավորման աղբյուրն առաջարկում ենք դիտարկել ոչ թե Կոմիտեի «11002» միջոցառման գծով տնտեսված միջոցները, այլ «1212» ծրագրի «32001» միջոցառման չբաշխված միջոցները, քանի որ «1212» ծրագրի «32001» միջոցառման գծով ՀՀ կառավարության մեկ այլ որոշման նախագծով նախատեսվել են նվազեցումներ և վերջինիս հիմնավորման համաձայն՝ միջոցների վերականգնման անհրաժեշտություն չի առաջանա:
Նշենք նաև, որ ՀՀ մարզերում առաջնահերթ լուծում պահանջող անհետաձգելի ծրագրերի/միջոցառումների իրականացման նպատակով ՀՀ 2025թ-ի պետական բյուջեի «1212» ծրագրի «32001» միջոցառման գծով, ՀՀ կառավարության ներքո, նախատեսվել է չբաշխված 3,000.0 մլն դրամ, որի մնացորդը կազմում է 2,408.0 մլն դրամ: 
Ինչ վերաբերում է Կոմիտեի «1103» ծրագրի «11002» միջոցառման գծով առկա տնտեսված միջոցներին, ապա առաջարկում ենք դրանք վերաբաշխել ՀՀ կառավարության պահուստային ֆոնդ:

	Չի ընդունվել
Նախագծի տեղեկանք-հիմնավորմամբ նկարագրվել է առկա իրավիճակը, որը վերաբերում է ՀՀ տարածքի կամրջային կառուցվածքներին, դրանց մեծ մասի անմխիթար վիճակին, ուստի խնդրի հրատապությունը կապված է կլիմայի կտրուկ փոփոխությունների և դրան դիմակայելու հարմարվողականության միջոցառումների ապահովման հետ: 
Միաժամանակ տեղեկացնում եմ, որ Կոմիտեի 24.06.2025թ բանավոր հարցմանն ի պատասխան ՀՀ ՏԿԵ նախարարության համապատասխան ներկայացուցիչը նշել է, որ ՀՀ ֆինանսների նախարարության առաջարկվող փոփոխությունը համարվում է ոչ իրատեսական, քանզի նմանատիպ ծախսերի համար ՀՀ ՏԿԵՆ-ը անհրաժեշտ ֆինանսական միջոցների չի տնօրինում:
Պաշտոնական պարզաբանման համար ՀՀ քաղաքաշինության կոմիտեն 1-օրյա ժամկետում գրավոր կդիմի ՀՀ ՏԿԵՆ:

	1. Նախագծում առկա խմբագրական բնույթի վրիպակների վերաբերյալ առաջարկում ենք N N 5 և 6 հավելվածներում ճշգրտել «1212» ծրագրի «32001» միջոցառման արդյունքային չափորոշիչի անվանումը:

	Ընդունվել է
Կատարվել է համապատասխան փոփոխություն





	2. ՀՀ ֆինանսների նախարարություն
	29.07.2025 թ.

	
	N 01/9-1/16823-2025

	1. Նախագծի նախորդ տարբերակի դիրքորոշման շրջանակներում մեր կողմից նշվել էր, որ Հայաստանի Հանրապետության և Ասիական զարգացման բանկի միջև 2024թ-ի դեկտեմբերի 17-ին ստորագրված ««Սեյսմիկ անվտանգության բարելավման ծրագիր» դրամաշնորհային համաձայնագրի (այսուհետ՝ Համաձայնագիր) 1-ին առդիրում նկարագրված ծրագրի (ԱԶԲ ֆինանսավորումը և ՀՀ կառավարության համաֆինանսավորումը 3.0 ական մլն դոլար) բաղադրիչ է հանդիսանում «I. Դպրոցների շենքերի սպասարկման ուղեցույցի մշակում և դպրոցի վարչական անձնակազմի վերապատրաստում կայուն սպասարկման թեմայով» միջոցառումը: 
Ընդ որում, Համաձայնագրին կից դրամաշնորհային ծրագրի կառավարման ձեռնարկի (լրացուցիչ փաստաթուղթ) «II. Իրականացման պլաններ» բաժնի 2-րդ աղյուսակի (իրականացման ժամանակացույց) համաձայն՝ ուղեցույցի մշակման և կիրառման ժամկետներ են սահմանված  սկսած 2026թ-ի առաջին եռամսյակը, իսկ 4-րդ հավելվածի տեխնիկական ուղեցույցում նշվում է, որ ուղեցույցը կօգտագործվի այլ դպրոցներում ևս:
Միաժամանակ նշվել էր, որ տարածքային զարգացման և շրջակա միջավայրի նախարարական կոմիտեի 11.02.2025թ-ի նիստի 1-ին կետի 2-րդ ենթակետով հանձնարարվել էր ՏԿԵՆ-ի, Կոմիտեի և Ասիական զարգացման բանկի հետ համատեղ քննարկել դպրոցների պահպանման/շահագործման ընդհանուր ձեռնարկի մշակման և որպես ձեռնարկի մշակման պատասխանատու մարմին Կոմիտեին ավելացնելու, ինչպես նաև այդ նպատակով դրամաշնորհային ծրագրում համապատասխան միջոցներ նախատեսելու հարցերը:
Սակայն Նախագծին կից ամփոփաթերթում պարզաբանվում է, որ քննարկումների արդյունքներով Կոմիտեն եզրահանգել է, որ առավել նպատակահարմար և արդյունավետ է ուղեցույցի մշակումը Կոմիտեի պատվիրատվությամբ, հրատապության կարգով, հաշվի առնելով այն, որ 2026թ-ին հանրակրթական նշանակության օբյեկտներում շահագործման և սպասարկման ծառայությունների ձեռք բերման համար անհրաժեշտ կլինեն համապատասխան իրավակարգավորումներ, որոնց համաձայն հնարավոր կլինի ծառայությունների մատուցումը արդեն իսկ 2026թ-ին: 
Այս պարագայում Նախագծի տեղեկանք հիմնավորման մեջ անհրաժեշտ է բացահայտել, թե արդյոք Կոմիտեի եզրահանգումն իր ազդեցությունն ունենալու է Համաձայնագրում համապատասխան փոփոխություն կատարելու մասով, քանի որ Նախագծի ընդունման դեպքում ուղեցույցի մշակման պարագայում Համաձայնագրի շրջանակներում նույն ուղեցույցի մշակումը կդիտարկվի ոչ նպատակային:
Միաժամանակ անհրաժեշտ ենք համարում նշել, որ Համաձայնագիրը հաստատվել է ՀՀ Նախագահի 18.07.2025թ-ին հրամանագրով: 

	Ընդունվել է ի գիտություն
Քաղաքաշինության կոմիտեն կնքված պայմանագրի վերաբերյալ կիրազեկի ՀՀ տարածքային կառավարման և ենթակառուցվածքների նախարարությանը:

	2. Նախագծով առաջարկվում է ՀՀ 2025թ-ի պետական բյուջեի «1103» ծրագրի «21001. Քաղաքաշինության բնագավառում պետական ծրագրերի իրականացման ապահովում» միջոցառմանը վերաբաշխել 5.5 մլն դրամ՝ կամրջային կառուցվածքի բազմակի օգտագործման օրինակելի նախագծի մշակման համար: 
Նախագծի տեղեկանք-հիմնավորման համաձայն՝ հաշվի առնելով խնդրի հրատապությունը և խիստ մասնագիտական ուղղվածությունը՝ նախագծային փաստաթղթերի մշակման ծառայության ձեռքբերման գնման գործընթացը նախատեսվում է կազմակերպել ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնման գործընթացի կազմակերպման կարգով» սահմանված մեկ անձից գնման ձևով՝ կամրջի բազմակի օգտագործման օրինակելի նախագծի մշակման գործընթացը «Կամուրջշին» ՓԲԸ-ին վերապահելու պայմանով, որպես ոլորտում մասնագիտացված կազմակերպություն։ 
	Ընդունվել է ի գիտություն

	3. Այս կապակցությամբ հարկ է նշել, որ Նախագծին կից բացակայում են աշխատանքների հրատապության և առաջնահերթության դասակարգման հիմքերը, նկատի ունենալով, որ աղետի գոտում (Լոռու և Տավուշի մարզերում) արդեն իսկ փլուզված կամրջային կառուցվածքի փոխարեն տեղադրվել են մետաղական կամրջային կառուցվածք, և բազմակի օգտագործման նախագծերը նախատեսվում է արտակարգ իրավիճակների ժամանակ կիրառման համար: Հետևաբար, կրկին անգամ առաջարկում ենք խնդրի լուծմանն անդրադառնալ ներկայումս ընթացող բյուջետային գործընթացների շրջանակներում՝ «21001» միջոցառման գծով համապատասխան հայտի առկայության պայմաններում:
	Չի ընդունվել
Կամրջային կառուցվածքների արդիականացման խնդիրը վերաբերում է ՀՀ ամբողջ տարածքում տեղակայված կամուրջներին, որոնց գերակշիռ մասը կառուցվել է Խորհրդային տարիներին և չի կարող սահմանափակվել միայն ՀՀ Լոռու և Տավուշի մարզերում իրականացված միջոցառումներով:

	3. ՀՀ տարածքային կառավարման և ենթակառուցվածքների նախարարություն
	01.07.2025թ

	
	N ԴԽ/23.1/21716-2025

	ՀՀ ֆինանսների նախարարության սույն թվականի հունիսի 19-ի թիվ 01/9-1/13730-2025 գրության 3-րդ կետի վերաբերյալ հայտնում ենք, որ տվյալ պահին 2025 թվականի պետական բյուջեով ՀՀ տարածքային կառավարման և ենթակառուցվածքների նախարարության 1212 ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման «ՀՀ կառավարություն» տողում առկա միջոցներից շուրջ 1․7 մլրդ դրամ, արդեն իսկ ծանրաբեռնված է շրջանառվող ՀՀ կառավարության որոշման նախագծերով, ուստի և 1212/32001 միջոցառման  մնացորդը տվյալ պահին 700․0 մլն դրամ է, իսկ  ՀՀ մարզպետների աշխատակազմերի կողմից ՀՀ տարածքային կառավարման և ենթակառուցվածքների նախարարություն են ներկայացվել բազմաթիվ գրություններ, որոնցով բարձրացվել են հրատապ լուծում պահանջող շատ խնդիրներ, մասնավորապես՝ ՀՀ Շիրակի, Լոռու և Գեղարքունիքի մարզերում: Հարկ է նշել, որ նույնիսկ ՀՀ տարածքային կառավարման և ենթակառուցվածքների նախարարության կողմից իրականացվող   հրատապ ծրագրերի բնականոն ընթացքի ապահովումն է պլանավորվում՝ ըստ առաջնահերթությունների, քանի որ իրականացվող ծրագրերի ֆինանսավորմանը չի բավականացնի 1212/32001 միջոցառման շրջանակներում առկա մնացորդային գումարը։ Հետևաբար առաջարկում ենք հարցը կարգավորել ՀՀ 2025 թվականի պետական բյուջեով ՀՀ քաղաքաշինության կոմիտեին հատկացված միջոցների հաշվին։

	Ընդունվել է ի գիտություն

	Միաժամանակ առաջարկում ենք, կամրջային կառուցվածքի   բազմակի օգտագործման օրինակելի նախագծի մշակման աշխատանքների իրականացումը նախատեսել ՀՀ քաղաքաշինության կոմիտեի 1103 «Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի 21001 «Քաղաքաշինության բնագավառում պետական ծրագրերի իրականացման ապահովում» միջոցառման ներքո, քանի որ կատարվող աշխատանքը բովանդակային   առումով հնարավոր է իրականացնել վերոնշյալ միջոցառման շրջանակներում։

	Ընդունվել է 

	NԴԽ/23.1/23527-2025


	      Հաշվի առնելով, որ Նախագծով նախատեսվում է իրականացնել մետաղական կամրջային կառուցվածքի բազմակի օգտագործման օրինակելի նախագծային փաստաթղթերի մշակման աշխատանքներ, որն իր բովանդակությամբ համապատասխանում է ՀՀ քաղաքաշինության կոմիտեի 1103 «Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի 11002 «Նորմատիվատեխնիկական փաստաթղթերի մշակում  և տեղայնացում» միջոցառմանը, ուստի առաջարկում ենք վերոնշյալ նախագծի մշակման աշխատանքներն իրականացնել հիշյալ միջոցառման ներքո։

	Ընդունվել է

	Ինչ վերաբերում է ՀՀ տարածքային կառավարման և ենթակառուցվածքների նախարարության 1212 «Տարածքային զարգացում» ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման գումարների վերաբաշխմանը և վերջինիս ներքո իրականացմանը, ապա հայտնում ենք, որ մեր դիրքորոշումը Ձեզ է ներկայացվել 01.07.2025թ. N ԴԽ/23.1/21716-2025 գրությամբ:

	Ընդունվել է





